
Mae gan Sir Gaerfyrddin gyfoeth o fywyd
gwyllt. Mae'r 'Nodiadau Natur' hyn yn nodi
rhai o'r uchafbwyntiau er mwyn ein hannog ni
i gyd i fwrw golwg fanylach o'n hamgylch ni —
mae hyd yn oed y pethau mwyaf cyffredin yn
arbennig. Ydych chi wedi gweld rhywbeth
diddorol? Beth am anfon llun atom?

| gael rhagor o wybodaeth am natur yn y sir,
darllenwch ein Cynllun Adfer Natur:
sirgar.llyw.cymru/bioamrywiaeth

Anfonwch eich lluniau at: Bioamrywiaeth@sirgar.gov.uk




NODIADAU

NATUR SIR

Gwal Sgwarnog

Mae sgwarnogod yn byw mewn
cynefinoedd agored, ac yn dibynnu ar
synhwyrau a chyflymder (gallant redeg hyd
at 70cya/45mya) i osgoi ysglyfaethwyr. Yn
wahanol i gwningod, nid ydynt yn
defnyddio tyllau, ond maent yn gwneud
pant bach yn y ddaear ymysg y glaswellt
hir — gwal yw'r enw arno. Gan dreulio'r
rhan fwyaf o'r dydd yn y wal neu yn ei
hymyl, oni bai bod rhywbeth yn tarfu arno,
fel yn achos y sgwarnog hwn a saethodd
ar draws y cae - maen nhw'n dod allan i
fwydo yn yr awyr agored erbyn nos.

Ffwng tagell hollt

Dyma'r ffwng tagell hollt (Schizophy/lum
commune), sydd i'w weld yn fwyfwy
cyffredin ar féls silwair wedi'u lapio gan
blastig. Mae'n gyffredin hefyd ar goed
marw, lle mae'n torri lignin i lawr. Mae i'w
weld ar draws y byd, a hynny yn unrhyw le
sydd a chynefin addas, o'r trofannau i'r
Arctig. Mae ganddo hefyd dagellau
anarferol y mae ei enw'n deillio ohonynt,
mae ei dagellau wedi'u hollti, er bod y
rhain ond yn weladwy wrth i gorff y ffrwyth
sychu. Mae hwn yn rhyw fath o ddull
amddiffyn, sy'n helpu'r ffwng i oroesi gwres
a lleithder o wahanol lefelau yn yr amodau
hinsoddol amrywiol lle mae'n bodoli.

Ny . 4
Eithin Cyffredin
Yn aelod o deulu'r pys, mae Eithin
Cyffredin (Ulex europaeus) yn tyfu mewn
amryw gynefinoedd, o rostiroedd ac
ucheldiroedd i ardaloedd arfordirol a thir y
tarfwyd arno. Ar y cyfan mae'n blodeuo o
fis lonawr i fis Mehefin (er gall flodeuo'n
achlysurol drwy gydol y flwyddyn); mae
rhywogaethau eithin eraill megis yr Eithin
Gorllewinol yn blodeuo'n hwyrach, o fis
Gorffennaf tan ddechrau'r gaeaf. Mae
ganddo ddail miniog ac mae ei flodau
unigryw'n gwynto fel cneuen goco. Mae'n
rhoi lloches a bwyd i lawer o bryfed ac
adar.



Canghennu coed

Mae proffil coed yn y gaeaf yn ddiddorol -
gellir gweld patrwm y canghennau a'r
brigau yn glir. Ond pam mae'r
canghennau'n ffurfio fel hyn? Mae sawl
ffactor - mewnol ac allanol ac uwchlaw ac
islaw'r ddaear.

Pan fydd y goeden yn ei dail yn'y
gwanwyn mae'n dechrau’r broses
ffotosynthesis — gan ddefnyddio golau'r
haul i helpu i gynhyrchu egni i dyfu mwy
bob blwyddyn. Bydd canghennau coed yn
tyfu fel bo cynifer o ddail & phosib yn cael
golau. Yn allanol, bydd ffactorau eraill yn
effeithio ar y ffordd mae canghennau'n
tyfu. Mae disgyrchiant yn tynnu'r
canghennau ar i lawr ac mae angen i'r
goeden hefyd wneud cyfaddawd rhwng
casglu golau ac aros yn sefydlog mewn
gwyntoedd cryfion, a hefyd cystadlu am le
gyda choed cyfagos - dim bod hynny'n
broblem i'r dderwen hon. A dim ond y
ffactorau allanol yw'r rhain....




13-02-2023 22:40 39F § sPYROINT FORCE-20

Twneli mamaliaid

Mae ffyrdd newydd yn gallu achosi risg benodol i
fywyd gwyllt gan rwystro eu symudiad. Mae twneli
wedi cael eu creu mewn ffordd newydd ger Cross
Hands, fel rhan o adeiladu'r ffordd. Mae monitro wedi
dangos tystiolaeth o Iwyddiant a gallwn weld y moch
daear yn defnyddio'r twnnel yma. Mae cadnoid a
ffwlbart wedi'u cofnodi hefyd. Mae twneli a ffensys i
arwain yr anifeiliaid drwodd yn ffordd effeithiol o
leihau effaith ffyrdd newydd ar rywogaethau fel moch
daear, gan eu bod gobeithio yn lleihau'r siawns y
cant eu lladd wrth groesi'r ffordd.

Blew ia

Rydym wedi rhoi sylw i hyn o'r blaen, ond mae'n werth gwneud eto;
math o ia yw blew ia sy'n ffurfio ar bren marw ac sydd mewn siap
gwallt cain, sidanaidd. Mae'n ffurfio arbren sy'n pydru heb risgl, pan
fo'r aer yn drymaidd mewn tymereddau ychydig o dan O°C.

Yn ystod y blynyddoedd diwethaf, mae gwyddonwyr o'r Almaen a'r
Swistir wedi nodi bod y ffwng Exidiopsis effusa yn allweddol i ffurfio
blew ia. Canfuwyd y ffwng ar bob sampl blew ia a archwiliwyd gan yr
ymchwilwyr ac roedd analluogi'r ffwng gyda ffwngladdwr neu ddwr
poeth yn atal blew ia rhag ffurfio. Mae pob ffwng byw, sy’'n
metaboleiddio yn cynhyrchu carbon deuocsid. Mae hyn yn gweithredu
i wthio dwr allan o bren a fyddai fel arfer yn rhewi fel haen syml o ia,
ond mae E. effusa yn achosi i'r dwr hwn rewi'n llinynnau tebyg i wallt
tenau. Darganfyddwch fwy: https://bit.ly/3k3yRuy

Llygad Ebrill

Ym mis Chwefror mae dail gwyrdd tywyll, brith, siap calon
Llygad Ebrill (Ficaria verna) yn datgan dyfodiad y gwanwyn.
Cyn bo hir fe fydd blodau melyn sgleiniog y planhigyn yn un
o'r rhai cyntaf i flodeuo yn ein coetiroedd a'n cloddiau.

Mae Llygad Ebrill yn blanhigyn lluosflwydd. Ar 6l blodeuo
mae'r dail yn marw'n 6| ond mae'r gwreiddiau'n parhau i fyw
a thyfu o dan y ddaear. Mae'r rhain yn cynnwys cloron
bychain, sy'n storio egni'r planhigyn tan y flwyddyn nesaf.

Er bod gweld Llygad Ebrill yn codi ein hysbryd ar ddechrau'r
gwanwyn, mewn rhannau o UDA a Chanada mae wedi'i restru
fel rhywogaeth oresgynnol — planhigyn anfrodorol sy'n
niweidio eu hamgylchedd naturiol — felly does dim cymaint o
groeso iddo!

Cei Cydweli
Heb reolaeth ohonynt bydd y rhan fwyaf o byllau yn siltio yn 'y
diwedd. Dyma beth ddigwyddodd yma yng Nghei Cydweli. Yn
2022 gyda chyllid grant Lleoedd Lleol ar gyfer Natur Llywodraeth
Cymru, gwnaed gwaith i adfer pwll. Fe wnaeth arolwg botanegol
ddylanwadu ar y prosiect, ac roedd hyn yn golygu bod yr ardal
wreiddiol oedd i'w hadfer wedi ei symud gan ei bod o ddiddordeb
botanegol. Bellach mae gennym ardal o ddwr agored eto, gydag
ardal o lystyfiant ffen uchel amrywiol gyda rhywogaethau megis y
Cychwr Cefnwyn Bach (Berula erecta), Graeanllys y Dwr Rhosliw
(Veronica catenate) a Chrafanc yr Eryr (Ranunculus sceleratus) - pob
un yn blanhigion gwlyptir. Yn ogystal, torrwyd ardal fechan o'r lan
yn 6l a bydd y llethr bas, agored a gréwyd yma yn annog
planhigion i ymsefydlu. Dylai'r cyfuniad hwn o gynefinoedd helpu i

gefnogi amrywiaeth eang o fywyd gwylit

Llysiau'r Ysgyfaint
Nid rhywogaeth frodorol yw llysiau'r
ysgyfaint (Pulmonaria officinalis) ond mae
bellach yn rhan naturiol o'r dirwedd ac fe'i
ceir mewn cynefinoedd iseldir. Yn aml
mae'n dianc o'n gerddi. Yma mae'n tyfu
allan o wal ac yn darparu ffynhonnell
neithdar gynnar ardderchog ar gyfer
gwenyn ar adeg pan nad oes fawr ddim
arall iddynt fwydo arno.

Créyr Glas

Wrth sefyll yn stond fel hyn mae'r Créyr Glas
hwn (Ardea cinerea) yn aros yn amyneddgar
i'w ysglyfaeth ddod o fewn cyrraedd i'w big
miniog. Mae'r adar hyn yn treulio'r rhan fwyaf
o'u hamser ar eu pen eu hunain, ac yn bwydo
ar amrywiaeth o ysglyfaeth megis pysgod,
amffibiaid, ymlusgiaid, pryfed a mamaliaid
bychain. Maent yn rhoi'r gorau i'w bywyd unig
i nythu gyda'i gilydd mewn créyrfeydd, lle
mae'r nythau wedi'u clystyru yn y coed.
Weithiau mae cenedlaethau o adar yn
defnyddio'r rhain am flynyddoedd lawer. Os
ydych yn gwybod am un, rhowch wybod inni.

s

Mae tua 40 o rywogaethau o foch coed i'w
canfod ym Mhrydain. Cramenogion ydynt,
sy'n perthyn yn agosach i berdys a chrancod
nag i bryfed. Mae ganddynt saith par o
goesau cerdded. Malurysorion yw moch
coed ac maent yn cyfrannu'n sylweddol at
ddadelfennu ac ailgylchu maetholion. Maent
yn cnoi llystyfiant sy'n pydru yn ddarnau
bach. Mae hyn yn caniatau i facteria a micro-
ffwng ymsefydlu a dadelfennu'n gyflym a
thrwy hynny gyflymu'n anuniongyrchol y
broses o ailgylchu maetholion i'r pridd.



Cribau'r pannwr

Yma mae bonyn pigog tal a phen conigol cribau'r pannwr
(Dipsacus fullonum) yn sefyll yn unionsyth drwy gydol y gaeaf,
ac yn ffynhonnell bwysig o fwyd i adar megis yr eurbinc. Mae
pennau'r hadau'n aros ymhell wedi i'r planhigion eu hunain
farw'n 6l. Mae'r planhigion yn blodeuo ym misoedd Gorffennaf
ac Awst gyda chylchoedd o flodau porffor — sy'n denu llawer o
wenyn. Maent i'w gweld o laswelltir i dir gwastraff, ac maent
hefyd yn gwneud planhigion gardd ardderchog — os rheolir yn
ofalus eu gallu i ledaenu.

Cen

Mae'r garreg sydd ar ben y wal hon yn wyn o achos haen o gen
‘crawennog' sydd wedi tyfu'n rheiddiol i orchuddio'r garreg. Lle mae
wedi 'cewrdd' & rhywogaeth arall o gen yn beth sy'n edrych fel
patshyn agored (ie, dyna gen arall!) ac wedi tyfu o'i amgylch.

Yn benodol mae cennau crawennog yn tyfu'n araf iawn, ac mae
llawer yn tyfu llai na 0.5mm y flwyddyn, gyda'r parth tyfiant wedi'i
gyfyngu i ymyl y cytref (colony). Mae'r maetholion sy'n hanfodol ar
gyfer tyfiant cen yn dod o'r graig ei hun, y llwch a'r sylweddau sydd
wedi toddi mewn dwr glaw.

